
Erasotzailea identifikatu, aldamiotik
jaitsi eta epaitegira eraman zuten 
1995. urtean Ibarrako emakume talde batek emakume bat bortxatzen saiatu zen gizona lanean ari

«Bideak egitea ez da
helburua,  beharrezko
azpiegitura baizik»
IKER KARRERA 
TOLOMENDIKO TEKNIKARIA

Aralar «bere osotasunean eta bere balio natural
bereziekin kontserbatzeko», abeltzaintzak
«ezinbesteko papera» duela dio Iker Karrerak // 4

«Medio ofizialetan
ahotsa ematen ez
zaien gai asko, oso
presente daude
bertsogintzan»
OIHANA IGUARAN
IKERTZAILE ETA BERTSOLARIA

Hedabideek markatzen duten gaurkotasunak
bertsolaritzaren diskurtsoan duen eragina ikertuko
du amasarrak; Mintzola, Mikel Laboa Katedra eta
EHUk emandako ikerketa proiektua da// 3



Elkartasun zaporeko
pintxoak, Trianguloan
Tolosako Zutani elkarteak hiru urte daramatza herritar
guztien oinarrizko elikadura bermatu nahian; 
finantziazioa eta saretzea indartu nahi dituzte orain

Itzea Urkizu Arsuaga 

Pintxo potea ostegunetako kon-
tua izan ohi den arren, aste hone-
tan larunbatak ere pintxo potea
egiteko aukera eskainiko du 
Tolosan, eta elkartasun helburuz,
gainera: Zutani elkarteak pintxo
pote solidarioa antolatu du, finan-
tziazio zabalagoa eskuratu eta fa-
milia gehiagori lagundu ahal iza-
teko.
2013an sortu zuten Zutani, eta

hainbat elkarteren atxikimen-
duaz gorpuztu zuten oinarrizko
elikadura bermatzeko taldea.
Denborarekin, ordea, beharrak
eta elkartea bera garatu egin dira,
eta orduko 65 familiaren kopurua
202 familiatara hazi da: «Kopurua
handitzen joan den heinean, gure
beharrak ere aldatzen joan dira
eta, hasiera batean oinarrizko eli-
kagaiak bakarrik banatzen bage-
nituen ere, gaur egun bestelako
beharrak ere izaten dituzte Zuta
nira bertaratzen direnek; aholku-
laritza behar izaten dute, etxebizi-
tza nahiz ikasketen inguruan, adi-

bidez», azaldu du Arantxa Irureta-
goiena Zutaniko boluntarioak.
Bide beretik, elikagai mota ani-

tzagoaren beharraz ere ohartarazi
dute Zutaniko boluntarioek. Izan
ere, Oiartzundik Tolosara iristen
diren jaki guztiak jaki lehorrak
dira: «202 familia horietan hain-
bat haur daude, eta elikagai lehor
horiek ez dira nahikoa beren hezi-
keta osasuntsua bermatzeko.
Fruituak eta barazkiak behar di-
tuzte, baina, gaur egun, guk ez
daukagu baliabide ekonomikorik
elikagai mota horiek ere banatze-
ko, nahiz eta udalak eta zenbait
enpresak babesa ematen digu-
ten».
Horrela, bada, larunbat goizeko

pintxo pote solidarioak behar ho-
riei guztiei erantzutea izango du
helburu. 

HITZORDU BAT, 
HAMAIKA KULTURA
Janari aniztasuna bermatzeko au-
rrekontua eskuratzearekin batera,
Zutani elkarteak beste bi jomuga
ere baditu, larunbateko hitzor-
duaren inguruan.
Lehena, elkartearen zabalkun-

dea bera izango da: «Eskualdean
ezagutarazi egin nahi dugu geure
burua, eta herritarren artean sen-
tsibilizazioa sortu». 
Eta, hari horri tiraz, Zutani el-

kartearen kezkari eutsi eta eure-
kin lan egin nahi duen jendea ere

aurkitu nahi dute: «Hainbat mo-
dutara lagun diezagukete: ekono-
mikoki, ikasketa lerroen arabera
aholkularitzan,...», azaldu du Ju-
dith Fonsecak.
Argentina, Brasil, Kolonbia,

Maroko, Nigeria, Senegal, Domi-
nikar Errepublika, Venezuela eta
Euskal Herriko pintxoak dastagai
izango dira, larunbatean, Trian-
guloan, 10:00etatik 14:30era bitar-
te. 3 euro ordainduta, bina pintxo
eta edaria dastatzeko aukera izan-
go da, eta Peñascal Fundazioaren,
Gure Kaiolaren, Lur lan-en eta Su-
per Ekoren laguntza izango dute
guztia prestatzeko. 
Haurrek ere izango dute beren

txokoa, Txikitxef eremuan: «Begi-
raleekin sukalde kontuak landuko
dituzte, eta kulturartekotasuna
ere bai». 

GUTXI, ASKO IZAN DAITEKE
Elkarteen atxikimenduei bolunta-
rioen lana gailendu zaio, eta Zuta-
ni gizarte eragilea da, gaur egun;
aipatzekoa da, eskualdean ez dela
antzeko laguntza eskaintzen duen
beste talderik. 
Batez beste 50 boluntario ari-

tzen dira, eta saretzean azpimarra
jarri nahi dute. Horrela, zutanito-
losa@gmail.comhelbidean edo la-
runbatean prestatuko duten in-
formazio puntuan izena emateko
aukera izango dute, egitasmoan
lagundu nahi dutenek. 

Gaur egun 50 boluntario inguru aritzen dira Zutani elkartean, eta saretzea indartu nahi dute. I. URKIZU

Memoriari
begiratzeko
leihoak,Tolosatik

I. Urkizu 

Iaz epaileekin, eskualdeko bikti-
mekin nahiz bake eraikuntzan
ari diren naziorteko emakumee-
kin hasitako bidea jarraitu nahi
du Tolosako Bizikidetza Foroak,
eta azaroaren 10a aukeratu dute,
neguko zikloa irekitzeko: Memo-
riaren Nazioarteko Eguna.
Gaur hasita, hiru hitzorduren

bueltan gatazkaketa haien kon-
pontzeak hizpide izango dituzte,
hainbat leihotatik, eta Giza Es-
kubideen Nazioarteko Egunare-
kin itxiko dute egitaraua, aben-
duaren 13an.

LETREN MUNDUKO BEGIRADA
Letra eta humanitateen mun-
duaren begirada eskainiko du bi-
zikidetza foroak prestatutako
egitarauak, memoriaren ingu-
ruan. Horrela, gaurko hitzor-
duak hiru euskal idazleren aho-
tsa bilduko du, pleno aretoan:
Laura Mintegi, Harkaitz Cano

eta Aingeru Epaltzak Literatura,
memoria eta gatazkamahai in-
gurua mamituko dute, 19:00eta-
tik aurrera, Tolosako udaletxeko
pleno aretoan. 

Tolosako Bizikidetza Foroak neguko
hitzordu zikloa antolatu du; idazleen
mahai ingurua izango da, gaur.

NEGUKO ZIKLOA
Azaroaren 10a, osteguna

19:00.Literatura, memoria eta ga-
tazkamahai ingurua, Laura Mintegi,
Harkaitz Cano eta Aingeru Epaltza-
rekin. Pleno aretoan, euskaraz.

Azaroaren 30a, osteguna

19:00.Komunikabideak, elkarbizi-
tzaren eraikuntza eta memoriama-
hai ingurua, Iñaki Soto (Gara), Lour-
des Perez (DV) eta Bigen Zupiriare-
kin (Deia). Pleno aretoan, ele bietan.

Abenduaren 13a, asteartea

19:00.Mariposas en el hierrodoku-
mentala proiektatuko dute Topic-
en. Ondoren, Bertha Gaztelumendi
zuzendariarekin solasaldia izango
da. Gazteleraz.

Bake eraikuntzan ari diren emakumeekin itxi zuten iazko ikasturtea. I.URKIZU



Jon Miranda Amasa-Villabona

Ikerketa proiektua eskuratu on-
doren, lanari ekingo dio orain,
Oihana Iguaranek (Amasa, 1991):
ikerketaren oinarri teorikoak ja-
rri, tresnak garatu eta lagina az-
tertu ahal izateko irizpideak ze-
haztuko ditu lehenik. Bertsoaren
Agenda. Agenda settingak ber-
tsolaritzaren diskurtsoan duen
eragina proiektuak, «plangintza
luzea du eta ikerketa mardula
da».
‘Agenda setting’-a aipatzen
duzu. Zer da teoria hori?
Komunikazio arloko agenda se-
tting teoriak dio, hedabideek ba-
dutela gaitasun bat, zertaz pen-
tsatu behar dugun esateko. He-
dabide guztiak hasten badira
esaten Obama txintxoa dela eta
azalak eskaintzen hasten bazaiz-
kio bere politikari, bukatuko
dugu hemen AEBren politikaz
hizketan. Alde edo kontra hitz
egingo dugu, baina gure agen-
dan sartuko da. Ikerketan ikusi
nahi dut, protagonismoa duten
gai horiek, ea bertsolaritzan ber-
dinak ote diren. Nire abiapuntu-
ko susmoa da, berdinak izanik
ere, beste ikuspuntu batetik be-
giratzen zaiela hedabideetan
asko azaltzen diren gaiei. Beste
ertz batzuk bilatzen zaizkiela. 
Aurre lanketa bat eginda duzu
dagoeneko. 
Doktoretza egin ahal izateko
masterra egin berri dut eta nire
ikerketa bideratzeko aprobetxa-

tu dut, gaia lantzen joateko eta
oinarri batzuk jartzeko. Forma-
zio bat izan da niretzako, orain
arte ez naizelako ikerketan aritu.
Master amaierako lanean zortzi
bertsolariri sakoneko elkarrizke-
tak egin nizkien, uste nuelako
hortik aterako nituela pista in-
portante batzuk, adibidez, heda-
bide erreferentzia batzuk jaso-
tzeko. Lagin azkar bat egitea-
rren, hartu nituen azkeneko
txapelketa nagusiko zortzi fina-
listak eta haiekin egin ditut elka-
rrizketa sakonak. Oso interesga-
rria izan da. 
Zein lagin erabiliko duzu?
Txapelketa da masa komunika-
zioa gehien gerturatzen den ego-
era. Bertsolaria mikrofono aurre-
an jartzen den okasioa da, au-
dientzia handi eta anitz bati
zuzentzen zaio eta oihartzun
mediatiko handia du. Txapelke-
tak, beraz, baldintza asko bete-
tzen ditu. Ikusi nahi dut, plaza
hori nola erabiltzen duen bertso-
laritzak: zein gai plazaratzen di-
tuen eta zein ahalegin egiten du-
ten bertsolariek gai batzuk azale-
ratzeko. 2017an ospatuko den
Txapelketa Nagusia eta ondo-
rengo urteko –2018ko– plaza li-
breko saioak aztertuko ditut.
Nahi dut ikusi gaurkotasun hori
zehazki zer den, guk geure gaur-
kotasun propioa ote daukagun.
Medioek erabiltzen dutenetik
ezberdina ote den edo patroi ber-
dinak segitu baina beste diskur-
tso bat egiten ote dugun. 

Zein hedabide aztertuko ditu-
zu ikerketarako? 
Ikerketa honek duen puntu zai-
lena da. Euskal Herri osokoak,
prentsa idatzia eta ikus-entzu-
nezkoak hartuko ditut aintzat.
Azkenean, salduenak hartu be-
harko ditut kontuan eta gero,
bertsolariek askotan aipatzen di-
tuzten eta geroz eta ohikoagoak
diren sare sozialak.
Gaurkotasuna zeinek marka-
tzen du plazan, gai jartzaile-
ak?
Gai jartzaileen figura oso garran-
tzitsua da. Adibidez, txapelketa-
ri begira gaiak taldean presta-
tzen direnean erabaki egiten da,
zer den gai eta zer ez. Erabaki-
tzen da, zein formulazio izango
duten gai horiek, zein tonu
emango zaien. Gai jartzaileak ba-
dauka posizio hori gaurkotasuna
markatzeko momentuan, indar
handikoa.
Bertsolariak ere bai?
Kontuan hartu behar dugu, li-
breko saioak ere badaudela, non
bertsolariak erabakitzen duen
gutxi gehiago, zertaz hitz egin.
Horrekin batera gai irekietan
bertsolariak hautatzen du zerri
buruz kantatu. Txapelketan ere,
esaten badizute 'kezkatuta zau-
de' zuk erabaki behar duzu zein
kezkaren inguruan hitz egin, zer
den zuretzako kezka edo gizarte-
ari zein mezu eman nahi diozun.
Bertsolariek lanketa polita egi-
ten dute hor, ulertzen dute fun-
tzio sozial bat ere badutela, artis-

tikoaz gainera. Zeri ematen
zaion ahotsa eta zeri ez, azken
batean, erabaki pertsonal bat da. 
Nola janzten da bertsolari bat,
gaurkotasunezko gaiekin?
Zaila da erantzuten. Ez dago me-
todologia zehatzik. Bertsolari ba-
koitzak garatu du berea, propioa.
Gehienek komentatu didatena
da, bizitzeko jarrera bat dela. En-
patia ariketa horrek, bertsolari-
tzak berezkoa duenak, lagun-
tzen dizu kezka horiek garatzen.
Interes pertsonal horietatik abia-
tzen da bertsolaria, eta normale-
an inporta zaio inguruan gerta-
tzen dena. Hala ere, ez dut uste
oso era kontzientean egiten due-
nik. Ni, pertsonalki, saiatzen
naiz nire intereseko gaietan,
ahalik eta iturri gehienetatik
edaten eta nire diskurtso pro-
pioa garatzen. Alegia, horren in-
guruan zer esan nahiko nukeen
erabakitzen.
Eta askotan, gaiaz gutxi edo
ezer jakin gabe kantatu behar-
ko du bertsolariak.
Bai, behartuta dago erantzun bat
ematera. Zerbait esan behar du,
derrigor. Hor garatu behar ditu
bertsolariak errekurtso batzuk.
Eta hori da interesgarria, gaia
bera heldulekua baita bertsola-
riak esan nahi duena esateko. 
Badira gai jakin batzuk, ber-
tsogintzan presentzia nabar-
mena dutenak?
Gu hiztun komunitate txiki bate-
tik ari gara bertsotan. Segur asko
gaien ehuneko oso handi bat

euskarak berak okupatzen du.
Bertsolariekin izan ditudan elka-
rrizketetan jaso dudan ideietako
bat izan da, gu komunitate gutxi-
tu bat garen heinean, gure posi-
zioagatik, oso erraz enpatizatzen
dugula beste zapaldutako he-
rriekin edo beste kausa batzue-
kin. Medio ofizialetan ahotsa
ematen ez zaien gai asko, oso
presente daudela bertsogintzan.
Beste errealitateek sentsibilitate
hori, gure hizkuntzak eta tes-
tuinguruak ematen digula esan-
go nuke. Jaso dudan ideietako
bat da eta konprobatu nahi nuke.
Bertsio hori osatzea edo erantzu-
tea joera bat dela uste dut eta iku-
si nahi nuke, hori hizkuntza gu-
txituen balore den eta nazioarte-
ko beste inprobisazioetan ere
gertatzen ote den. Egonaldi txiki
bat egin nahi nuke nazioartean,
horrela gertatzen den ikertzeko. 
Zu zeu ere bertsolaria zara.
Nola kudeatuko duzu zeure
lana ikerketa gai izatea?
Zalantza dezente izan nuen,
ikerketarako kalterako izan ote
zitekeen ni parte hartzailea iza-
tea. Adituei eta ikerketan eskar-
mentua dutenei galdetu nien eta
alderantziz iruditzen zaiela
erantzun zidaten, aberasgarria-
goa dela nik barrutik kontatu de-
zakedana. Argi dagoena da nire
bertsoaldiak ez direla laginean
sartuko. Uste dut zintzoagoa
dela horiek kanpoan uztea eta
besteek egiten duten lana iker-
tzea.

JON MIRANDA

«Susmoa dut,
bertsio ofiziala
osatu eta
erantzuteko
joera dugula»
OIHANA IGUARAN
IKERTZAILE ETA BERTSOLARIA
Mintzola, Mikel Laboa Katedra eta EHUko
Euskara eta Ikerkuntza errektoreordetzen
eskutik, hedabideek markatzen duten
gaurkotasunak bertsolaritzaren diskurtsoan
duen eragina ikertuko du hurrengo urteetan.

BERTSOLARITZA
IKERGAI, GAUR,
SUBIJANA ETXEAN

Oihana Iguaranekin batera, Mintzo-
lak banatzen duen beste ikerketa-
proiektua eskuratu duen Eñaut
Agirrek emango ditu gaur azalpe-
nak, 18:30ean Villabonako Subijana
etxean. Bertsolarien bat-bateko
jardunean ahozko hizkeraren
ezaugarriak aztertuko ditu.
Bi hauekin batera, duela laur urte

kontratua esleitu zitzaion Miren Ar-
tetxe ariko da hitzaldia eskaintzen
eta bere ikerketaren nondik nora-
koak azalduko ditu. Mikel Laboa ka-
tedrari esker, bertsolaritzaren pro-
sodiaz egingo duen ikerketa ere
azalduko du Ainhoa Aizpuruak.
Behin hizketaldiak amaituta,

Eñaut Agirrek eta Imanol Kamiok
bertso zaharren emanaldia eskai-
niko dute eta librean ariko dira, iker-
lari izateaz gainera, bertsolari ere
badiren Oihana Iguaran eta Miren
Artetxe. 
Sarrera irekia eta doakoa izango

da. Gaur, 18:30ean, Subijanan. 

Imanol Garcia Landa 

Aralarren pistak egiten ari dire-
la-eta, polemika sortu da azken
asteotan. Tolomendi landa gara-
pen agentziak gaiaren inguruan
duen ikuspegia jakiteko elkarriz-
ketatu dugu bertako teknikaria
den Iker Karrera.
Zer iritzi du Tolomendik Ara-
larren pistak edo bideak egite-
aren inguruan?
Gai delikatu samarra bihurtu da.
Tolomendik aldeko iritzia du, bi-
deak beharrezkoak baitira, beti
ere eragin kaltegarri gutxienare-
kin egiten saiatuta. Tolomendi-
tik urte dezente daramatzagu
Enirio-Aralarren abeltzaintza,
batez ere artzaintza, bultzatzeko
proiektuak laguntzen. Bere ga-
raian txabolak konpontzen, eta
azken urteotan mendiko gazta
proiektua garatzeko diru lagun-
tzak bideratzen. Baina guzti ho-
riek hankamotz gelditzen direla
ikusten  dugu; egun gizartea al-
datzen ari da eta behar batzuk di-
tuzte Aralarren jarduera ekono-
mikoa egiten duten artzainek
nagusiki, baina baita ere beste
ganaduzaleek ere. Ikusten dugu
bideak beharrezko azpiegiturak
direla baldin eta Aralar bere oso-
tasunean ulertzen dugun bezala
kontserbatu nahi badugu. 
Pistak egitearen gaia ez da
oraingoa, ezta?
Aspaldiko eskaera bat da. Agin-
taldi bakoitzean bere baliabidee-
kin eta ahal zuen bezala eskaera-

ri erantzuten joan dira, baina bi-
deen gai honi orain ematen ari
zaion erantzuna eman gabe egon
da, neurri handi batean gai deli-
katua delako. Aralarren ingu-
ruan sentsibilitate askok nola-
bait topo egiten dute; erabiltzaile
mota asko daude, batzuk egune-
rokotasunean lana egiten dute-
nak, eta neurri batean bertatik
bizia ateratzen dutenak, eta gero
beste erabiltzaile mota batzuk
gaude, Aralarrez gozatzen dugu-
nak. Hor interes ezberdinak, ha-
rreman desberdinak, emozio-
ak... daude. Ausartuko nintzate-
ke esaten batzuen iritzirako
santutegi bat izango balitz beza-
la hartzen dela Aralar. Eta admi-
nistrazioarentzako hori dena bi-
deratzea ez da erraza izango. 

Tolomenditik garbi ikusten
dugu bideak egitearena, eta as-
pektu bat azpimarratuko nuke:
bideak egitea ez da helburua, bi-
dea beharrezko azpiegitura bat
da helburu nagusi bat lortzeko.
Helburu nagusia ez da abeltzain-
tza eta artzaintza. Horiek ezin-
besteko funtzioa betetzen dutela
uste dugu Aralarko ekosisteman.
Aralar bere osotasunean eta Na-
tura 2000 sarean izendatzeko di-
tuen balio natural berezi horiek
kontserbatzeko, artzaintzak eta
abeltzaintzak ezinbesteko paper
bat jokatzen dute. Eta artzain-
tzak eta abeltzaintzak gaur egu-
nean, XXI. mendean bizi garen
gizarte honetan, iraun ahal iza-
teko bideak ezinbestekoak

bihurtu dira. Baina azkeneko
helburua guk ulertzen dugu Ara-
lar bera dela, eta Aralarko balio
natural horiek kontserbatzea. 
Zer kalte eragin dezakete bi-
deek?
Denok onartu behar dugu, eta
uste dut inork ez duela esaten
eraginik izango ez duela. Baina
eragin horiek oso txikiak izan li-
tezke, konparatuta hemendik
urte batzuetara artzaintzak eta
abeltzaintzak Aralarren atzera-
pen garrantzitsu bat izaten ba-
dute sortuko luketen kalteekin
dibertsitate eta natur baliabide-
en kontserbazioan. Aralarren
sistema delikatu bat dugu, siste-
ma ahul bat da, eta sistema hori

kontserbatu nahi bada gaur
egun dituen arazoak izanda, in-
terbentzio batzuk egin beharrak
daude, bestela sistema guztia
arriskuan jarri daiteke.
125 abeltzainek erabiltzen
dute Aralar beraien abereen-
tzako. Horietatik zenbaten-
tzako da ogibide nagusia?
Batez ere artzainak esango genu-
ke, ia denak hortik bizi dira. Ga-
naduzaleak ere mordoxka bat
badira. Batzuk esaten dute fabri-
kan lan egiten dutela eta gero

Aralarrera ganadua botatzen du-
tela, eta ea horientzako egin be-
har ote diren bideak. Nahiz eta
fabrikan lan egin, ganadua dute-
nak zerbaitengatik izango da, eta
horiek ere beheko pasaia eta be-
heko ingurunea zaintzen lagun-
du egiten dute. Ez da hainbeste
begiratzea zenbat diren horreta-
tik bizi direnak, baizik ganadu-
zale guztiak osotasunean har-
tzea. 
Pistak egiteko erabakietan
abeltzainen iritziek pisu han-
diago izan beharko lukete,
edo mendiek izaera publikoa
dutenez, herritar guztien iri-
tzia kontuan hartu behar dela
uste  duzu?
Horren inguruan nik neuk nola
ikusten dudan esango dut, ez To-
lomendi moduan. Nik, pertso-
nalki, Aralarren erabiltzaile be-
zala, ez dut uste nire iritziak pisu
berdina duenik Aralarren bizi
eta lan egiten duen batekiko. Nik
Aralarrez gozatzen dut, baina ni
Aralarrekiko izaki neutro bat
naiz, ez diot ekarpenik egiten. Ni
desagertzen banaiz, Aralarrek ez
luke ezer nabarituko. Orain, ga-
naduzaleek eta artzainek Arala-
rren egiten duten lana modu ba-
tera edo bestera egin izugarrizko
eragina izan dezake. Inori ez zaio
iritzia ukatu behar, baina gero
iritzi bakoitzak bere pisua duela
iruditzen zait. 
Aralarrekin zerikusia duten
Tolomendiko proiektuei bu-
ruz gehiago azaldu dezakezu?
Bere garaian txabolak-eta kon-
pontzen lagundu zen, baina une
honetan mendiko gazta proiek-
tua laguntzen gaude. Iruditzen
zaigu proiektua bat dela osotasu-

nean koherentzia duena Aralar-
ko naturagunea babestearekin.
Produktu hori artzaintza eredu
bati lotuta dago guztiz, mendien
erabilera jakin bati lotutako pro-
duktu bat da, eta produktu ho-
rrek beste edozer baino hobeto
biltzen ditu Aralarko esentzia
guztiak. Aralarko naturagune
horrek dituen elementu positibo
guztiak biltzen ditu, eta artzain-
tzak dituen elementu positibo
guztiak biltzen ditu modu duin
batean. 
Aurrera begira nola ikusten
duzu izan behar duela Aralar-
ko kudeaketak?
Nik uste dut beharrezkoa dela
Aralarko parte diren sektore ez-
berdinen elkarlana bultzatzea.
Sektore ezberdinen beharra du
Aralarrek. Beste maila batean,
bestelako elementu batzuk ba-
lioan jartzea eta gizarteratzea
lortu beharko genuke. Egoera
honek erakusten du gizartearen
parte batzuk ez dutela barneratu
artzaintzak eta abeltzaintzak zer
ekarpen egiten duten eta zer fun-
tzio duten. Zaila egiten zait uler-
tzea artzaintzaren alde baina bi-
deen kontra egotea. Gaur egune-
an, Aralarko artzaintza eredua
ezagutuz eta Aralarren ezauga-
rriak ezagutuz, bi iritzi horiek ez
dira bateragarriak. 

Lehentasuna Aralar bada, eta
Aralar posible egiteko abeltzain-
tza beharrezkoa baldin bada, le-
hen esan moduan,  bideak ezin-
bestean onartu beharrekotzat
hartu behar dira. Bideen aurka-
ko jarrerak automatikoki esan
nahi du abeltzaintzaren aurkako
jarrera dagoela, ez baitira biak
posible.

I.G.L.

«Aralar bere
osotasunean
kontserbatzeko
beharrezkoak
dira bideak»
IKER KARRERA
TOLOMENDIKO TEKNIKARIA
Aurrera begira, Aralarko kudeaketaren
inguruan bertako parte diren sektore
ezberdinen elkarlana bultzatzea beharrezkoa
ikusten du Iker Karrerak, Aralarrek «sektore
ezberdinen beharra» duela gaineratuz.

«Bideak egitea ez da
helburua, bidea
beharrezko
azpiegitura da helburu
nagusi bat lortzeko»

«Bideen aurkako
jarrerak automatikoki
esan nahi du
abeltzaintzaren
aurkako jarrera»



Mamitu
beharreko
elkartasun
irudia 

1995. urtean Ibarrako emakume talde
batek emakume bat bortxatzen saiatu
zen gizona lanean zegoen aldamiotik
jaitsi eta epaitegira eraman zuten,
erasoa onartzera behartuz. 

Rebeka Calvo Ibarra

T
ipoa lanean dagoen
aldamiotik jaitsi arazi
dute, suminduta, ha-
serre bizian dauden
emakumeek eraso-
tzailea dela dioen

pankartaren aurrean jarrarazi
dute, eta horrela, salaketa ozen
eta irmoa eginez eraman dute
Tolosako Epaitegira. Han onartu
behar izan du tipoak baietz,
emakume bat bortxatzen saiatu
zela. Ordura arte, lasai ibili da ka-
lean, herrian, tabernaz taberna...
Kalea berea da, eroso dabil gi-
zonkerien munduan. Erasotuta-
ko emakumea berriz, nola ibili-
ko da ondorengo egun eta hila-
beteetan? Beldurrez segur aski.
Edozeinek edozein momentu-
tan, erasotu dezakeela sentituz,
biluzik, babesik gabe... 

Horregatik da txalotzekoa
deskribatutako ekintza. Emaku-
meak, gaur egun bogan dagoen

hitza erabiliz, ahaldundu eta
erasotutako emakumea babes-
teko ekintza izan zelako. 1995.
urteak utzitako irudia da. Irudi
bizia, elkartasunaren irudia,
baina berriz ere errepikatu ez
dena.

Batek baino gehiagok izango
du gogoan Egin egunkariko azal
hura. Argazkia Karmele Eliza-
ran tolosarrak atera zuen eta
momentu hartan hura «natural-
naturala» iruditu bazitzaion ere,
gerora ekintza hura kriminaliza-
tzeko gizarte matxistak eginda-

ko propaganda kanpainak soka
eten zuen, eta horretan geratu
zen guztia.

Urteak, iskanbilak eta zurrun-

‘Egin’ egunkariak 1995. urteko ekainaren 6an argitaratutako azala. ATARIA

Ibarran kultur etxea egiten ari ziren eta bertan zegoen lanean erasotzailea. KARMELE ELIZARAN

bilo hura guztia pasata pozten
da Elizaran ekintzan parte hartu
izanaz. «Nik argazkia besterik ez
nuen atera, baina pozten naiz.
Ausartak emakume horiek izan
ziren, erasotzailea identifikatu,
aldamiotik jaitsi eta epaitegira
eraman zutenak», dio. 

Ekintza ez zen egun batetara
mugatu, aurretik ere giroa bero-
tzen ari zen. Emakume bat bor-
txatzen saiatu eta erasotzailea
lasai-lasai zebilen kalean, ezer
egin ez balu bezala. Emakume-
ak sutan jarri zituen horrek, eta
horrela elkartu eta ekintza egi-
tea erabaki zuten.

Elizarani goiz hartan deitu
zioten telefonoz, ekintza hori
egiten ari zirela eta. Egin egun-
karian egiten zuen lan eta Iba-
rrara gerturatu zen argazki ka-
mera eskuan. 

BI ARGAZKI BESTERIK EZ
Garai hartan argazki kamerak
analogikoak ziren nagusi eta bo-
binan bi argazki besterik ez zi-
tuen. Eta hor argazkia. «Une go-
gorrak izan ziren guztiontzat.
Nik ez dut honen inguruan ezer
irakurri nahi izan ere», gogoratu
du. Irudia da ondorengo belau-
naldietarako geratu dena, eta
hori Elizarani esker da, baina
argi du meritua ez dela berea,
«emakume taldearena da meri-
tua, oso ausartak izan ziren, nik

argazkia besterik ez nuen atera,
urduri, zer aterako zen ere ez ne-
kiela», esan du. Egin egunkariko
erredakziora argazkiarekin iritsi
eta oraindik ere ez zekien esku
artean zer zuen, han konturatu

zen argazki hark zuen indarraz,
eta Eginek azala eman zion. 

Gaur egun ere horrelako ekin-
tzak egin beharko liratekeela

uste du, aski dela esan behar
dela, «ez gaituzte babesten, ez
gaituzte babestuko, guk egin
beharko dugu». «Ez dakit gaur
egun bortxaketa eta eraso gehia-
go dauden, salatu egiten dira
hori da desberdintasuna. Lehen
ez ziren esaten eta egoera
horren aurrean manifestazioa
egitea puntazo bat izan zen»,
gaineratu du. 

Azaroaren 25a Indarkeria
Matxistaren Aurkako Eguna
izango da, eta data horren buel-
tan 1995. urteak utzitako irudi
hura hausnarketarako baliaga-
rria izango delakoan dago Eliza-
ran. 

Elizaranek kameran 
bi argazki besterik ez
zituen, urduri 
zegoen ez zekielako
zer aterako zen

‘Egin’ egunkariak
azalera eraman zuen
irudia, orduan
konturatu zen argazki
hark zuen indarraz



1946
URTEAN JAIOTAKOEN BAZKARIA
Azaroaren 26an ospatuko dute
1946. urtean jaiotakoek euren
bazkaria Tolosako Fronton jate-
txean. Aipatu bazkarian parte
hartzeko interesa dutenek hila-
ren 18a baino lehen 55 euro sartu
beharko dituzte Laboral kutxa-
ren ondorengo kontu korronte-
an: 3035 0028 17 0281168051. In-
formaziorako: 686 184948. 

LGTB kolektiboaren
pertzepzioaren
inguruko saioa
AMASA-VILLABONA // Bihar,
Mintzolan, 18:00etatik
20:00etara bitartean Nola ikus-
ten dugu lesbiana, gay, trans eta
bisexualen kolektiboa?galderari
erantzuna emango diote. Horre-
tarako LGTB kolektiboaren per-
tzepzio eta tratamendu sozial
eta historikoari buruzko sentsi-
bilizazio saioa prestatu baitute. 

Hilabete
ekintzailea
Erredakzioa 

Tolosaldea Garatzenek, Lehibe-
rriren eskutik Azaro Ekintzailea
programa antolatu du. Garapen
agentziatik ekintzailetasunari
eman beharreko bultzada han-
dia dela azpimarratu nahi izan
dute: «Bizi dugun testuinguru
ekonomiko orokorraren aurre-
an, ekintzaileen dinamismoa
ezinbestekoa da hazkunde eko-
nomikoa eta enplegu aukera be-
rriak sortzeko». 
Honela, azaroa osoa hartuko

duen egitaraua prestatu dute
ekintzaileei zuzendurik, Lehibe-
rri zentroan. Izen ematea doha-
koa bada ere, apuntatzea beha-
rrezkoa da: zubeldia@tolosal-
dea.eus edo 943 654501 telefono
zenbakian. 

PRESO GAIXOEN ALDE
Sarek hainbat ekitaldi antolatu ditu Salatzen Dut kanpaina-
ren barruan, larriki gaixorik dauden presoen egoera salatze-
ko asmoz. Horietako bat Lizartzan larriki gaixo dauden pre-
soen egoera salatzeko egin zuten elkarretaratzea izan da. ATARIA

Durangaldeko
lurretan ibiliko da
Alpino Uzturre
TOLOSA // Datorren igandean,
azaroaren 13an, Alpino Uzturre
mendi elkartea Durangaldera
abiatuko da. Bertan, Oletatik
Mañarira, Urkiolagirre (1.008 m)
eta  Untzillatx mendiak  (941 m)
igoko dituzte. Autobusa
07:30ean abiatuko da San
Frantziskotik. Izena emateko:
info@alpinouzturre.eus.

Tolosako eraikinak
2018ko egutegirako
2017ko egutegiko argazkilari irabazleen sari banaketa
eginda, hasi dira dagoeneko Zerkausian, egutegiak
banatzen; gaur eta bihar aukera egongo da oraindik

Itzea Urkizu Tolosa

Tolosako merkataritza ez da ka-
mera bakarrean kabitzen. Aur-
ten, ordea, komertzio anitz ho-
rren zati txikiak objektiboekin
harrapatzea izan da, Tolosan-
Klisk argazki lehiaketako lana.
Tolosako Udalak, Tolargik eta
Tolosagasak elkarlanean antola-
tu dute egitasmoa, eta datorren
urteko hilabeteak jantziko dituz-
te, argazki irabazleek.
Labetik irten berri dira aste gu-

txi barru zabaldu beharreko egu-
tegiak, eta atzo hasi ziren bana-
tzen herritarren artean, gaur eta
bihar ere Zerkausian mahaitxoa
jarriko dute, 09:30etik 12:30era
bitarte egutegiak eskuratzeko.
Behin hiru egun horiek pasata,
azaroaren 14an Tolosako kultur
etxean ere eskuratu ahal izango
dira 2017ko Tolosako egutegiak.

Aurten, 6.500 horma-egutegi
egin dituzte, eta 100 egutegi han-
di. Nobedaderik ere bada, gaine-
ra, eskuko 500 egutegi argitaratu
baitituzte.

HURRENGOARI BEGIRA
Behin sariak banatuta, Olatz Pe-
onek argitu zuen hitzorduko

misterioa: hurrengo urteko gaia.
Tolosako eraikinei argazkiak
atera beharko dizkiete 2018ko
egutegia atondu nahi dutenek,
eta aurrerago zehaztuko dituzte
lehiaketaren nondik norakoak.
Aurten Salva Vallejok lortuta-
koa, Vinos y conservas lanarekin
hurrengoan ere segida izateko. 

Udaletxean aurkeztu zuten 2017ko egutegia. ITZEA URKIZU

EGITARAUA
Azaroaren 7tik 11ra.Enpresa kude-
aketa ikastaroa erabiltzaileentzat.
Bultz lan aholkularitzak gidatuta.
09:00-13:00 artean.a

Azaroak 17, osteguna.Psikomar-
keting. Nola saldu bezero bakoitzari
tailer praktikoa. Impulsa, Formacion
y Desarrollo etxeak gidatuta.
09:00-13:00 bitartean. 
Azaroak 24, osteguna.Ekintzaile-
tasuna lan munduan murgiltzeko
beste modu bat. Manahma aholku-
laritzak gidatutako saioa. 09:00-
13:00 bitartean. 
Azaroak 30, asteazkena.Eta fun-
tzionatuko balu? Mugatzen gaituz-
ten sinismenak gainditzeko estra-
tegiak. Impulsa, Formacion y Desa-
rrollo etxeak gidatuta. 09:00-13:00
bitartean. 

Hilberriak eta urteurrenak

Jose Luis 
Arandia Gaztañaga

Azaroaren 8an hil zen, 94 urte zituela, Elizakoak 
eta Aita Santuaren Bedeinkapena hartu ondoren.

- Goian bego -
Emaztea: Miren Otegi; seme-alabak: Lurdes, Karmele eta Esteban 

Artola, Koldo eta Salome Ibarmia; bilobak: Mikel eta Irati Irizar, Miren,
Martin, Anne; ezkon anai-arrebak: Juli Otegi, Arantxa Otegi eta Jose
Luis Balda, Inazio Otegi; ilobak, lehengusuak eta gainerako ahaideak.

Haren animaren alde, otoitz bat eskatzen dizuete eta 
arren etor zaiteztela, OSTEGUNEAN arratsaldeko ZAZPIETAN, 
Tolosako SAN FRANTZISKO parroki elizan egingo den hiletara. 

Aldez aurretik, mila esker.

Oharra: Gorputz beila Tolosako FUNERARIA ORIA TANATORIOAN
egongo da, OSTEGUNA eguerdiko 12:00ak arte.

TOLOSA, 2016ko azaroaren 10a



tuen bakarrenetakoa zarela
eskualde honetan, bakarra ez
esatearren. 
Egia esateko horren jakitun naiz,
baina irabaztea ezinezkoa da
nire kasuan. Aurrekoari zerbait
gertatzen ez baldin bazaio
behintzat. Aurreko urtean iraba-
zi zuena dator, munduko txapel-
dun gelditua dena, Joel Jeannot
frantziarra. Horri pasatzea ezi-
nezkoa da. Hortik atzera dauden
postuen lehian ibiltzeko espe-
rantza badut. Badakit nortzuk
datozen, eta horien aurretik ibili
izan naiz. Baina ez dakit, laster-
keta batean faktore asko hartu
behar dira kontuan, eta batek
daki zer aterako den igandean.   
Zein da buruan daukazun las-
terketa?
Egia esan ez dakit. Hasiera bate-
an beste ideia bat nuen, baina
gero madrildar bat etorriko dela
ikusi nuen. Hori ere gure gaine-
tik dago. Lesio baxuagoa dauka,
eta ondorioz, indar gehiago. Las-
terketa egiteko beste era bat pen-
tsatu beharko da. Iazko lasterke-
ta errepikatuko dela uste dut,
hau da, frantziarra aurretik eta
atzean hiru edo lauko multzo
bat. Ahal bada hor egon beharko
da, eta multzoa txikiagoa baldin
bada hobeto. Baina ez dut uste
horrelakorik pasako denik. 
Zein zen hasiera batean bu-
ruan zenuen plana? 
Hasieratik pixka bat lasterketa
nahasten saiatzea, batez ere, al-
dapak aprobetxatuz. Baina orain
jende gehiago egongo gara aurre
horretan, eta nahasteko beste
bat gehiago egotea gehiegi izan
daiteke. Hobe izango da inda-
rrak gorde eta bukaera aldean
saiatzea. Momentuan ikusiko
beharko da.
Euria zuentzat kaltegarria
izango da, baina batez ere, hai-
zea, ezta?
Niri kezka gehien horrek sortzen
dit. Bakarrik gelditzen baldin ba-
zara, kalte gehien haizeak egiten
dizu. Kontra egin behar horrek,
inongo haize babesik eta ezer
gabe... indarrak ahitu egiten
dira; eta aldapetan oraindik eta
gehiago. 
Ikusle ugari, etxetik gertu...
gozatzeko lasterketa izango
da zuretzat igandekoa. 
Gozatu behin lasterketa bukatu
eta gero. (Barreak) Iaz eguraldiak
asko lagundu zuen, eta hori na-
baritu zen. Ikusle asko elkartu zi-
ren errepide alboetan. Bertakoa
izanda hori asko estimatzen da.
Aurten zoritxarrez ez da horrela-
ko eguraldirik izango, eta ziurre-
nik jende bat ez da lasterketara
gerturatuko. Hala eta guztiz ere,
bertakoa den jendea joango dela-
koan nago. 

ATARIA

«Euriak baino
haizeak sortzen

digu kalte 
gehien guri»

ION GALARRAGA
TXIRRINDULARIA

Behobia-Donostia lasterketa herrikoia
igandean izango da. Tolosaldean bada
podiumari begira joango denik. 

Asier Imaz Bidania-Goiatz

Korrikalariak baino ordu erdi le-
henago irtengo da Ion Galarraga
(Bidania-Goiatz, 1985) igandean,
hau da, 09:30ean. Hand Bike
modalitatean parte hartzen du
bidaniarrak. Aurten, 27 txirrin-
dularik eman dute izena.
Urteko hitzordu garrantzi-
tsuenaren aurrean zaudela
esatea, ez da gehiegi esatea,
ezta?
Nire kasuan ez, behintzat. Ho-
rrela da. 
Zer moduz joan da prestakun-
tza?
Azken aste honetan eguraldiak
ez du asko lagundu entrenamen-
duetarako, baina lana aurretik
egina dago. Egunean ikusi be-
harko da zer ateratzen den. 
Igandean horrelako eguraldia
egiten baldin badu, ohitzen jo-
ateko ez da eguraldi txarra. 
Alde horretatik begiratuta ona
da, bai, baina guri ez zaigu gehie-
gi gustatzen horrelako giro bus-
tia. Lasterketan zehar niri berdin
zait bustita joatea, baina hasi au-

rretik hotzez egotea ez da batere
gustagarria. 
Fisikoki nola iritsiko zara irte-
era puntura?
Sentsazio arraroak dauzkat. Beti
berdina pasatzen zait lasterketa
honekin. Aurretik ez dut horre-
lako sentsazio onik izaten. Au-
rreko urtean antzera nengoen,
eta gero ondo atera zen. Espero
dut aurten ere antzeko zer edo
zer pasatzea. Bestela, desilusioa
hartuko nuen.  
Sentsazio horiek ez dira izan-
go egin ez den lanagatik.   
Ez. Ez da horregatik. Saiatzen
gara aurretik ondo prestatzen.
Behobiari garrantzi handia ema-
ten diot. Espainiako Txapelketak
eta hor daude, baina ez da hori
bakarrik izaten. Niretzat Beho-
biak horrek adinako garrantzia
edo gehiago dauka. Txikitatik
ezagutu dut lasterketa hau, eta
beti izan dut parte hartzeko go-
goa. Orain hor nabilela, ahalik
eta hobekien egin nahi dut.  
Ez da presio gehiago jartzeko,
baina ez dakit konturatu za-
ren, irabazteko aukerak di-

Gure jokoan
sinistuz, aurrera

J oan den asteburuan lide-
rraren aurka edukitako
partidako emaitza nahiz
eta ez oso ona izan gogo-
tsu elkartu ginen igande

goizean Usabalen; hiru puntuen
bila joateko prest. Bagenekien
Barakaldoko nesken aurkako
partida gogorra izango zela, gure
aurretik baitzihoazen baina
puntu berdinekin. Bi taldeak
dena emateko prest geunden
hiru puntuak etxeratzeko.
Lehenengo zatian, gure joko-

an sinistuz baloia ukitzen atera
ginen. Partidaren kontrola gurea
zen, eta hainbat aukera eduki ge-
nituen markagailuan aurretik

jartzeko, baina baloia ez zen sar-
tzen. Barakaldoko neskak, lehen
zatian aukera argi bakarra eduki
zuten, amaieran, baina hauek
ongi aprobetxatzen jakin zuten,
eta huts eta batekoarekin joan gi-
nen aldageletara.
Bigarren zatian, nahiz eta gal-

tzen joan, partidari buelta ema-
teko asmoz atera ginen, baina
hasi eta minutu batera bigarrena
sartu ziguten. Partidari buelta
eman nahian jarraitu genuen eta
bigarren zatia amaitzeko hamar
minuturen faltan Zuriñek gola
sartu zuen, baina hau berandue-
gi iritsi zen eta ezin izan genuen
bigarren gola sartu. 1-2 amaitu
zen partida. 
Etxeko porrota oso gogorra

izan zen, ez baikenuen lehenago
etxean inoiz galdu eta hiru pun-
tu hauek garrantzitsuak baitzi-
ren guretzat. Hurrengo astebu-
ruan, Pauldarrak B-ren aurka
izango dugu norgehiagoka, eta
ez da batere erraza izango baina
seguru gogor entrenatuz eta da-
kigun bezala jokatuz, oraingo
honetan hiru puntuak etxera
ekarriko ditugula.

Aulkitik
Irene Regil
Tolosa CF, Euskal Liga

Susana Davila,
Suitzan txapeldun
Euskadiko txapelketetan
Danok Danenako gazteak
bikain aritu dira 

Erredakzioa Amasa-Villabona

Tramelako (Suitza) Nazioarteko
Txapelketa irabazi du Susana
Davila Sansiñenak Espainiako
selekzioarekin. Villabonako Da-
nok Danenako pultsularia Fran-
tzia, Suitza eta Italiako pultsula-

riekin aritu zen lehian. Bestalde,
Basaurin Euskadiko kadete eta
promesen txapelketa jokatu da.
Bertan, Jon Kepa Kortajarena hi-
rugarren geratu zen, eta Xabier
Amonarriz laugarren. Euskadi-
ko Teknika Txapelketari dago-
kionez, Jon Kepa Kortajarenak
lehenengo egin zuen teknika
proban. 15 urte azpikoan Xabier
Amonarriz izan zen lehena, eta
Jon Kepa Kortajarena bigarrena. 

Susana Davila Sansiñena pultsulari billabonatarra. ATARIA



Paul Phoenix aktore
lanetan ‘Ataria’-rekin
Musikari «mediatikoa» Tolosako Abesbatzen Lehiaketako
epaimahaikidea izan da; Musika Eskolan ikastaroa eskaini zuen

Asier Imaz Tolosa 

Paul Phoenix Tolosan izan da az-
ken egunetan. Lehenik eta
behin, abesbatzen lehiaketara
etorri zen, epaimahaiko kide be-
zala. Ondoren, iragan astebu-
ruan, Musika Eskolan ikastaroa
eman zuen, Gipuzkoako Abesba-
tzen Federazioak antolatuta.
Ikastaro arrakastatsua izan zen,
Cadiz-etik ere hamaika lagun
etorri ziren Paul Phoenix-en
ikasgaiak entzutera. 

Behin ikastaroa amaitu ondo-
ren, igande arratsaldean, TOLO-
SALDEKO ATARIArekin elkartu zen
aktore lanetan aritzeko. 
Paul Phoenix-ek bost hamar-

kada daramatza musika mun-
duan. Denbora horretan, Ivor
Novello Award eta Grammy sa-
riak irabazi ditu, besteak beste.
The King’s Singers taldeko teno-
rea ere izan da, 2.000 kontzertu-
tik gora emanaz mundu osoan
zehar. Talde hori «munduko
ahots talde onena» bezala ezagu-

tzen zuenik bazen asteburuko
ikastaroan. Egun, Purple Vocals-
ekin prestakuntza eta aholkulari-
tza zerbitzuetan ibiltzen da,
mundu osoan zehar ikastaroak
eskainiz: «Hiru aste daramatzat
etxeratu gabe, hiru kontinente-
tan barrena», zihoen Phoenix-ek
igandean. TOLOSALDEKO ATARIA

abesbatzen lehiaketaren ingu-
ruan ikus-entzunezkoa egiten ari
da, eta hor parte hartu du aktore
lanetan ingelesak. ATARIAko kan-
tinplora behintzat irabazi du. 

Paul Phoenix ‘Tolosaldeko Ataria’-ren erredakzioan, iragan igandean. Bikain moldatu zen aktore lanetan. A. IMAZ

OSTEGUNA 10
AGENDA

Deialdiak

Alkiza.Alkizako sanmartinen ba-
rruan, Beldurrezko kontuakipuin
kontalaria 6-9 urteko haurrentzat.
Amasa.San Martin Jaiak. 06:00.
Gazteen gosaria Amasa kafetegian,
trikitilariekin. 14:30.Gazteen bazka-
ria Uxo-Toki elkartean. 17:00. Soka
dantza eta aurreskua plazan. 
Ondoren, trikitilarien erromeria. 
21:00. Gazteen afaria Iturri-goxo ja-
tetxean.
Amasa-Villabona.Giza eskubideen
eta elkarbizitzaren aldeegingo dute
elkarretaratzea, Memoriaren Eguna
dela eta, Amasa-Villabona Udalak
deituta, 19:00etan, Errebote plazan.
Amezketa.Kultur Astearen ba-
rruan, duela 3.500 urte Arritzagan
lanean aritu ziren meatzariek utzi-
tako arrastoen inguruko hitzaldia,
Mertxe Urteagak eskainita, kultur
etxeko aretoan, 20:30ean. 
Tolosa.Jabetze Eskolaren barruan,
Betaurreko moreak zurrumurruak
deseraikitzeko hitzaldia emango
dute Loira Manzani eta Silvana Lu-
ziani (SOS Arrazakeria), gazteleraz.
18:30etik 20:30era, kultur etxean. 
Tolosa.Tolosako Bizikidetza Foroak
antolatuta, Biktimen Memoriaren
Eguna dela eta, Literatura, memoria
eta gatazkahitzaldia izango da:
Laura Mintegi, Harkaitz Cano eta
Aingeru Epaltzarekin. Literatura,
memoria eta gatazkaz, euskaraz
pleno aretoan, 19:00etan.

TOLOSALDEKOATARIAk ez du bere gain
hartzen egunkarian adierazitako
esanen eta iritzien erantzukizunik.

ATARIA IRRATIA
09:00-11:00. Pasahitza.
Eskualdeko berriak, Irene Arin Kale
Kantoitik, Tolomendiren atala, Quark
zientzia atala, Agurtzane Larraña-
garen makrobiotika tartea, Ekokul-
turaren txokoa, Bonberenearen es-
kaintza. Bukatzeko, lehiaketa.   
11:00-12:00. Hamaiketakoa.
Anoetaldeko eta 
Villabona-Aiztondoko albisteak.
12:00-13:00. Entzuteko jaioak.
16:00-18:00. Zebrabidea.
18:00-20:00. Goizeko onena. 
21:00. Ataria iluna.

28 KANALA
12:30.Sexkulari.
13:30.Gaurkoan Tolosaldetik.
17:30.Gaurkoan Tolosaldetik.
21.00. Ur eta lur.
21:30. Gaurkoan Tolosaldetik.
22:00.28 Klip.
22:30. Ikusi Irratia. Fumut.
23:30.Gaurkoan Tolosaldetik.

FARMAZIAK

Gaur

TOLOSA.Egunekoa eta gauekoa.
Morant, R. Zabalarreta lorategiak, 1.
Telefonoa: 943 67 38 49.

